
GOUVÈNÈ CUOMO ANONSE HOWARD ZEMSKY TE KONFIME KÒM PREZIDAN NIAGARA FRONTIER 

TRANSPORTATION AUTHORITY 

 
Jodi a, Gouvènè Andrew M. Cuomo te anonse Sena Eta a te konfime Howard Zemsky kòm Prezidan 
Niagara Frontier Transportation Authority (NFTA).  
 
Gouvènè Cuomo di konsa, “Kòm Prezidan NFTA, Howard Zemsky pral pote eksperyans li te pran pandan 
tout lavi li nan jere òganizasyon sektè prive prensipal ak òganizasyon non-komèsyal nan Western New 
York pou vin alatèt otorite transpò piblik ki pi enpòtan. “Sans Mesye Zemsky nan biznis ak rasin pwofon 
li nan ekonomi lokal Konte Niagara ak Konte Erie ap yon resous pou ekip dirijan NFTA pandan y ap 
chèche ofri bon kalite sèvis ki fyab pou sitwayen Buffalo ak Western New York. Mwen di Prezidan 
Pwovizwa Henry Sloma mèsi pou travay di li ak kalite dirijan li, epitou mwen bat bravo pou Sena a pou  
konfimasyon rapid Mesye Zemsky.” 
 
Howard Zemsky di konsa, “Mwen di Sena a mèsi pou konfimasyon an, epitou mwen di Gouvènè Cuomo 
mèsi pou nominasyon sa a. Gouvènè a te fè rekonstwiksyon Buffalo ak Western New York yon priyorite 
prensipal, epitou mwen pa ka tann pou fè tout sa mwen kapab nan nouvo wòl sa a pou relanse rejyon 
nou an. Anpil Nouyòkè depannde sèvis NFTA ofri yo, epitou lè nou travay ansanm avèk Manm Komisyon 
NFTA yo, n ap travay pou asire bon kalite sèvis transpò piblik disponib isit la nan Konte Erie ak nan Konte 
Niagara.” 
 
Mesye Zemsky se asosye aktif Larkin Development Group ak yon direktè Niagara’s Finest Inns, epitou li 
se asosye aktif Taurus Partners LLC, yon sosyete kapital-envestisman nan Buffalo. Mesye Zemsky ap 
travay kòm ko-Prezidan Komite Ekonomik Rejyonal Western New York, epitou li se Prezidan Richardson 
Center Corporation ak Prezidan Komite Buffalo State College. Depi ane 2008, li te travay kòm yon Manm 
Komisyon NFTA. Mesye Zemsky ap travay tou nan konsèy administrasyon Michigan Street Preservation 
Commission and Buffalo Place. Mesye Zemsky se yon Direktè Medical Recovery Management LLC ak 
MOD-PAC Inc., epi l ap travay nan Konsèy Konsiltatif First Niagara Financial Group. Li resevwa yon Lisans 
Inivèsitè nan Michigan State University, epitou li resevwa yon MBA (Metriz nan Jesyon) nan University of 
Rochester.  

Senatè George Maziarz di konsa, “Howard Zemsky se chwa ki kòrèk la pou vin alatèt NFTA. Pandan plizyè 
ane, Mesye Zemsky te alatèt gwo konpayi nan Buffalo ak toupatou nan rejyon an, epitou li gen plizyè 
deseni eksperyans travay nan kominote a isit la nan Western New York. Mwen bat bravo pou Gouvènè 
Cuomo poutèt li lonmen Mesye Zemsky, epitou mwen felisite li pou nouvo pozisyon sa a. Kalite dirijan li 
ap ede asire NFTA kontinye bay Nouyòkè Western yo bon kalite sèvis.” 
 
Manm Asanble Robin Schimminger di konsa, “Jan ansyen pwovèb la di, ‘bon bagay vini pou moun ki 
konn rete tann,’ mwen kontan anpil pou nouvèl Sena Eta a te konfime nominasyon Howards. Tout moun 
konnen angajman li pou Western New York, epi mwen sèten l ap bay yon sèvis ki gen kalite siperyè.’  
 
NFTA se yon otorite piblik ki responsab pou sipèvize transpò piblik nan konte Erie ak Niagara. 

